
Dragi učenici, iza nas je još jedno jako uspješno 
polugodište. Odmah mogu primijetiti da ste bili 
jako vrijedni i ovaj put. Bili ste jako uspješni u 
odbojci i košarci. Čestitam,ma svaka čast! 
Gradski derbi mi je nešto najdraže,sve dok mi 
pobjeđujemo. Bili ste vrijedni na priredbama, 
radionicama, Crvenom Krstu, folkloru i raznim 
projektima. Nisam ni sumnjala, pa vi ste 
Gimnazijalci.Šta reći, po svemu najbolji. Okitili 
smo se novom čitaonicom, novim naslovima u 
biblioteci, novim priborom u kabinetima hemije, 
biologije, fizike,informatike, novim loptama i 
rekvizitima za tjelesni odgoj. Trudimo se da 
vam olakšamo učenje i učinimo ga 
zanimljivijim. I ove godine smo osvojili treće 
mjesto nakon vrednovanja u kategoriji svih 
Gimnazija na Tuzlanskom kantonu. Potvrdili 
smo uspjeh od prethodne godine, što znači da 
naš rad nije bio uzaludan. Prave vrijednosti se 
prepoznaju i budu vrednovane i nagrađene,što 
smo i dokazali. Želim da iskoristim priliku da 
vam svima,dragi naši učenici, čestitam na ovako 
velikom i uspješnom rezultatu. Želim da vam 
poželim još bolji uspjeh u nastavku ove školske 
godine. U narednom periodu idu takmičenja. 
Želim vam sreću i što više dobrih i uspješnih 
rezultata. Želim da znate da iskreno vjerujem u 
rad i trud svih Vas,dragi moji Gimnazijalci. 
Znanje je moć, nemojte to nikad zaboraviti
Veliki pozdrav za sve Gimnazijalce Srdačan 
pozdrav,vaša direktorica  

Direktorica:Jasna Srabović 



Dragi čitatelji, 

Dobrodošli u novo izdanje našeg školskog časopisa 
„Gimnazijalac“! Sa ponosom vam predstavljamo još 
jedan broj ispunjen zanimljivim temama, inspirativnim 
pričama i aktuelnim događajima iz naše škole i šire 
zajednice. 

Ovaj broj donosi pregršt zanimljivosti – od priča sa 
ekskurzija, anegdota iz učionica, pa sve do rubrike „Da 
li ste znali?“ u kojoj otkrivamo fascinantne činjenice. 
Posebno smo se osvrnuli na različite teme profesora, 
njihove pristupe nastavi i utiske učenika o njihovim 
časovima. 

Kroz različite rubrike donosimo vam priče koje 
inspirišu, obrađujemo aktuelne teme i pružamo priliku 
da glas mladih bude još jači i značajniji. Nadamo se da 
ćete uživati u pričama o školskim putovanjima, 
neobičnim događajima i zanimljivostima koje smo za 
vas istražili. 

Vaše mišljenje nam je važno, zato vas pozivamo da se 
uključite, šaljete svoje radove, prijedloge i komentare. 
Naš časopis nije samo informativni list – on je prostor 
u kojem svi zajedno učimo, razvijamo se i dijelimo 
ideje. 

Hvala vam što nas pratite i podržavate. Uživajte u 
čitanju! 



U petak 27. 
septembra  
odrzan je izlet na 
Zlaću. 
Učenici Javne 
ustanove Gimnazija 

Živinice od prvog 
do četvrtog razreda 
krenuli su na ovo 
popularno izletište, 
poznato po svojoj 
prirodnoj ljepoti i 
bogatoj povijesti . 

Ovaj izlet bio je 
savršena prilika 
za odmor od 
školskih obaveza 
i uživanje u 
prirodi. 
Učenici su imali 
priliku 
učestvovati u 
raznim 
aktivnostima,kroz 
timske igre 
učenici su 
razvijali suradnju 
i prijateljstvo. 

Na kraju izleta povratak u grad bio je ispunjen 
pozitivnim utiscima i dogovorima za nove avanture.Izlet 
na Zlaću pokazao je koliko priroda može da nas inspiriše 
i okupi ,a učenici su se vratili puni energije i novih 
uspomena  



U Javnoj ustanovi 
Gimnazija Živinice u 
četvrtak  26.9.2024. 

otvorena nova čitaonica 
koja će postati 

okupljalište za sve 
ljubitelje knjiga i znanja. 

Ova moderna 
književna oaza 

nudi širok spektar 
naslova od 

klasične literature 
do najnovijih 
bestselera,uz 

ugodan ambijent 
za čitanje i učenje. 

Čitaonica je 
opremljena 

udobnim stolicama 
i radnim 

stolovima ,što je 
čini savršenim 

mjestom za čitanje 
i opuštanje 

Osim fizičke kolekcije knjiga održavaju se razne 
radionice i sastanci.Čitaonica nije samo mjesto za 
čitanje,ona je prostor za susrete,razmjene ideja i 

inspiracija. Želimo postaknuti ljubav prema knjizi 
pružiti podršku svim onima koji traže znanje. 

OTVARANJE 

ČITAONICE 

 



U nastojanju da se 
poveća svijest o 
ekološkim 
pitanjima,širom 
svijeta se 
organizuje 
ekonedjelja,događ
aj koji okuplja 
zajednice,stručnja
ke i aktiviste.Ova 
manifestacija koja 
se održava svake 
godine,usmijerena 
je na promicanje 
razvoja i zaštite 
okoline. 

Ekosistem je složeni 
sistem interakcija 

između živih 
organizama i njihovog 

okruženja.Svi 
organizmi,uključujući 

biljke životinje i 
mikroorganizme,zavise 

jedni od drugih za 
opstanak.Promjene u 

ekosistemu,poput 
zagađenja ili klimatskih 

promjena mogu imati 
ozbiljne posljedice po 

biodiverzitet 

Očuvanje ekosistema ključno je za održavanje 
ravnoteže prirode.Svaka osoba može doprinjet i 
zaštiti okruženja kroz ekološki svijestan način 
života .Organizuju se različite aktivnosti poput 

sadnje drveća,čišćenja lokalnih prostora i radionica 
o reciklaži.Cilj je da se zajednica uključi i 

doprinese očuvanju prirode. Jedan od ključnih 
načina je smanjenje zagađenja. 



 Danas su učenici prvog 
razreda JU Gimnazija 
Živinice, u pratnji razrednih 
profesorica Almedine Aljić, 
Alme Šahbegović i Edise 
Ahmetović, te direktorice 
Jasne Srabović, posjetili 
vezirski grad Travnik.  Obišli 
su tvrđavu, kuću Ive Andrića 
i ostale znamenitosti ovog 
prelijepog grada.  



 Učenici naše škole su krenuli na maturalnu 
ekskurziju, u pratnji direktorice Jasne 
Srabović i razrednih profesora Elvira 
Ahmetovića i Subhije Aščić. Danas su 
obišli Veronu i njene znamenitosti, Arenu, 
Julijinu kuću, Danteov trg i ostale. Nakon 
noćenja u Italiji, nastavit će svoj put prema 
Španiji.  Želimo im sretan put i lijep 
provod.  



 Učenici drugog i 
trećeg razreda JU 
Gimnazija Živinice 
su, u pratnji razrednih 
profesora Gordane 
Tadić, Sanela Salkića, 
Hajrije Šišić, Muljke 
Hamzagić i Alme 
Šabić, otputovali na 
trodnevnu ekskurziju 
u Mostar. 

Cilj ekskurzije je da se 
učenici pobliže upoznaju 
sa ljepotama naše 
prekrasne domovine, 
njenom kulturom i 
tradicijom 



 

Dan dječijih prava se obilježava 20 novembra, a 
osnovan je 1989. godine. Dječija prava obuhvata 

aspekte dječijeg života. Djeca imaju osnovna prava 
koja im omogućuju da odastraju u sigurnom i 

srećnom okruženju. Najvažnija prava su prava na 
život, na obrazovanje, pravo na zaštitu od nasilja i 

drugo. Svako djete ima pravo da bude voljeno i 
poštovano bez njegovog izgleda, porijekla i bilo koje 

druge razlike. Država, roditelji i zajednica imaju 
obavezu da štite dječija prava i obezbijede da svako 

dijete ima jednake šanse za sretno i ispunjeno 
djetinjstvo.  



Geometrijski 
lik 

K R U  G 
       

Godišnje doba Z I M A      

Organizacija nastave  S M J E N A    

Hemijski el. Mn M A N G A N     

Otok u Africi  M A D A G A S K A R  

Ćirilična abeceda A Z B U K A    

Sport  T E N I S       

Operacija   K O R J E N O V A NJ E 

Govornik vremena S A T       

Stilska figura A L E G O R I J A 

Prostor za  nastavu  K A B I N E T   

O C J E N A 
   Vrednovanje u školi  

               

               

               

KRIŽALJKA 



Gimnazija je poznata kao „škola 
za budućnost“, jer pruža osnovu 
za dalji akademski i lični razvoj. 
Učenici se suočavaju sa 
raznovrsnim predmetima, od 
nauke do umjetnosti, što im 
omogućava da istraže različite 
interese i pripreme se za visoko 
obrazovanje. Gimnazijalci nisu 
samo posvećeni učenju, već i 
društvenim i kulturnim 
aktivnostima. Mnogi se angažuju 
u volonterskim projektima, sportu 
ili umjetnosti, čime razvijaju 
socijalne vještine i odgovornost.  

Iako postoje stereotipi da su gimnazijalci samo "mislioci", oni su 
često veoma kreativni i društveni, a školu obogaćuju 

organizovanjem različitih manifestacija, od školske zabave do 
kulturnih događanja. Takođe, gimnazija pruža odličnu priliku za 
razvoj kritičkog mišljenja. Učenici se često podstiču na debate, 
istraživanje i samostalno razmišljanje, što im pomaže da razviju 

sposobnost donošenja informisanih odluka. 

U tom procesu često oblikuju svoje 
stavove prema svijetu, politici, 

društvu i prirodi, postajući svjesni 
globalnih problema i izazova. Jedan 
od najljepših aspekata gimnazije su 
prijateljstva koja se razvijaju tokom 

školovanja. Ta prijateljstva često 
traju dugo nakon završetka škole, a 

gimnazijalci se međusobno 
podržavaju u svim životnim 

izazovima 



1.Da li ste znali da gimnazija ne samo da 

vas priprema za fakulltet,već vam pomaže 
da razvijete vještine koje su ključne za 
život?  

2.Da li ste znali da prvi 

svijetski prvaci u mnogim 

disciplinama potiču iz 
gimnazija koje su im pomogle 

da razviju ljubav prema svom 

pozivu? 

3.Da li ste znali da se mnogi 

učenici gimnazija tokom 
školovanja bave 
volontiranjem,čime ne samo da 
pomažu zajednici,već i stiču 
iskustva koja im kasnije 

pomaže da postanu uspiiješni 
lideri? 

4.Da li ste znali da svaka 

gimnazjia ima svoju 

tradiciju i dušu? 

5.Da li ste znali da su 

mnogi profesori i 

učitelji bili učenici 
gimnazije baš kao i vi? 



Jedan od alata je aplikacija koja potiče 
takmičarski duh đaka i motiviše ih da se 

više posvete nastavnom sadržaju. 
Kahoot je interaktivni digitalni alat 

namijenjen za izradu kvizova, diskusija i 
upitnika. Osmišljen je tako da učenik 

vidi pitanje, a nakon pet sekundi počinje 
odbrojavanje i prikazuju se odgovori 
označeni bojama i oblicima. , nije im 

dosadno, pokazuju primjere jedni 
drugima, sarađuju, a praktičan rad im 

podiže IT kompetencije.  

U knjizi Darijuša Hentkovskog– Da li učenika pustiti s lanca 
(Beograd, 2005) piše da je najsavršeniji školski sistem onaj gdje 

učenica i nastavnica ne traže ništa jedna od druge osim 
prisutnosti. Učenica je prisutna na času, nastavnica ponavlja 
jednu te istu nastavnu jedinicu već deset godina, bez ijednog 

novijeg podatka, očekujući da učenica istu tu jedinicu 
reprodukuje, i tako ukrug. Zašto onda radimo, kad ne želimo 
ništa da mijenjamo? Uvoditi promjene u nastavni proces po 

svaku cijenu nije inovativnost, niti će do nje dovesti, a inovacije 
u nastavi na principu sve ili ništa mogu biti stresne i za 

nastavnike i za đake, i neće dovesti do poboljšanja nastavnog 
procesa. No, s učenicima i učenicama širiti postojeće granice 
trebao bi biti najbolji način. Mišljenja sam da bismo trebali 
ostvariti ravnotežu. Dok uvodimo nešto novo, moramo biti 

pažljivi kako ne bismo isključili načine koji već funkcionišu i 
donose dobro. Internet nudi obilje besplatnih aplikacija koje 
mogu pomoći da uvedemo određene inovacije, motivišemo 
učenice da na novi način steknu znanja koja se od njih traže. 

Prof. Maksuda Muratović  Smolo  



Termin hereza predstavlja krivovjerje, neslaganje s učenjem 
zvanične crkve. Pripadnici Crkve bosanske nazivani su katarima, 
krstjanima, patarenima i bogumilima. Zbog svoje jednostavnosti 
prihvaćena je od strane vladarske porodice, plemstva kao i 
stanovništva. Nije tražila crkvene poreze, imala je podršku feudalaca 
jer vlasteli nije bila konkurent, odricala se feudalnih posjeda. Tokom 
XIII stoljeća pape su pokrenule i križarske ratove uz pomoć 
Ugarske, pa su kršćansku vjeru u Bosni širili katolički redovi 
dominikanci (1233.) i franjevci (1291.). U XIII i XIV stoljeću 
pritisci na bosanske vladare od strane papa bili su sve veći što je 
dovelo i do slabljenja Crkve bosanske. Tokom XV stoljeća vodeću 
ulogu preuzima Katolička  

(Njeno značenje i uloga) Crkvenim raskolom 1054. 
godine kršćanstvo kao religija podijeljeno je na 

Katoličanstvo i Pravoslavlje. Kršćanstvo je šireno u 
Bosni iz Rima ali i iz Carigrada. U XII stoljeću na 
prostoru srednjovjekovne Bosne javlja se i Crkva 

bosanska. Crkva bosanska nastala je pod utjecajem 
bogumilskog učenja. Šta je to bogumilstvo? 

Bogumilstvo je religijsko – politički pokret, osnovao 
ga je sveštenik Bogumil iz Bugarske za vrijeme cara 

Petra I u X vijeku. Bogumil je propovijedao dualizam 
tj. da životom i svijetom ravnaju dva načela, a to su 
dobra i zla. Iza načela zla stoji Sotona, a iza načela 
dobra Bog. Bogumili su pozivali na povratak ranom 
kršćanstvu, odbacivanju crkvene hijerarhije te otpor 
državnim vlastima. Budući da se Crkva kao najveći 

feudalac našla direktno na udaru, oštro je ustala protiv 
bogumilskog učenja predvodeći krstaške ratove kao i 
inkviziciju. Bogumilsko učenje koje se brzo proširilo 
po Bugarskoj, Trakiji i Makedoniji stiglo je i u Bosnu 

preko Raške (Srbije). Tako je Crkva bosanska za 
Katoličku i Pravoslavnu crkvu bila heretička crkva.  

Prof.Suada Šljivak 



 

Visoke koncentracije DHA nalaze se u mozgu i 
neophodno je potrebna za moždane funkcije. Što se tiče 

dva osnovna dnevna obroka, kako bi ishrana bila 
uravnotežena, jedan treba biti više baziran na 

ugljikohidratima, a drugi na proteinima.  
Na svu sreću, postoje prehrambeni sastojci koji štite 

neurone od stresa koji nastaje usljed internih i eksternih 
razloga. Radi se najviše o vitaminima i mineralima, 

sadržanim prevashodno u namirnicama biljnog porijekla, 
s antioksidantnim svojstvima ili zadatkom čuvanja 

nervnih ćelija. Mladi, nažalost, malo jedu voće i povrće 
koje obiluje dragocjenim sastojcima, što može dovesti do 

njihovog nedostatka i direktno utjecati na sposobnost 
učenja.  

  
Vrijeme učenja je uglavnom veoma stresno za  đake i 
studente. Često dolazi i do pogrešne ishrane, od skoro 

potpunog gladovanja pa do pretjeranog unošenja 
hiperkaloričnih obroka za “podizanje energije”. Pogrešan 

način ishrane, koji tokom određenog perioda može izgledati 
koristan, stvara čitav niz negativnih i neželjenih efekata. 

Brojna istraživanja dokazuju da ishrana bogata holesterolom i 
masnoćama životinjskog porijekla (puter, šlag, sir, masno 

meso, kobasice, itd.), ali i onim biljnim prisutnim u 
industrijskim proizvodima, umanjuje efikasnost nervnih 

ćelija, pogoršavajući sposobnost pamćenja. U toku 
odrastanja, dobar odnos proteina, masti , složenih 

ugljikohidrata i vlakana može da poboljša sposobnost 
rasuđivanja i percepcije učenika, a što u konačnici vodi ka 

poboljšanju kognitivnih vještina.  
Dok ishrana s prevelikom količinom masnoće i holesterola 

negativno djeluje na mozak, ona koja obiluje masnim kiselinama 
iz ribe, takozvanim Omega 3 o kojim se mnogo govori, 

ekstremno je korisna za pamćenje. Prema istraživanjima, Omega 
3 masne kiseline djeluju tako zbog takozvane DHA 

(dokosaheksaenoična kiselina), koja je primarna gradivna 
komponenta kore velikog mozga, te posjeduje snažne antiupalne 

Mr.sci. Sanel Salkičić 



 

Tema: Razvoj aplikacije za 
evidenciju studenata 

 

Aplikacija je bazirana na 
korištenju programskog jezika 
C# u kombinaciji s MySQL 
bazom podataka. C# je 
objektno-orijentisani jezik koji 
omogućava razvoj aplikacija 
u .NET okruženju, a za 
njegovu implementaciju 
korišten je Visual Studio .NET. 
Ovaj alat pruža napredne 
mogućnosti za dizajniranje 
aplikacija, navigaciju 
projektima te otklanjanje 
grešaka. Kreirana MySQL 
baza podataka omogućava 
siguran i efikasan pristup 
podacima putem aplikacije. 
MySQL, kao besplatni open-

source sistem, osigurava 
fleksibilnost i pouzdanost u 
upravljanju bazama podataka.  
Cilj projekta bio je razviti 
aplikaciju koja omogućava 
efikasno i sigurno upravljanje 
podacima za profesionalne 
potrebe. 
 

Slika aplikacje: 

 

 

Prof. Alma Šabić  



 

 

 Školska psihologija u školskom sportu: Kako razviti mentalnu 
snagu kod učenika  
Uvod  
Školski sport pruža priliku za razvoj emocionalne otpornosti, 
samopouzdanja i vještina upravljanja stresom. Prema istraživanjima, 
djeca uključena u sport bolje upravljaju emocijama i razvijaju 
proaktivnost.  
Ključne teme  
1. Razvoj emocionalne otpornosti ○ Sport omogućava učenicima 
da se suoče s neuspjesima i uče iz njih.  
○ Primjer: Učenik koji promaši penal nauči analizu grešaka uz 
podršku psihologa.  
 

2. Tehnike mentalnog treninga ○ Disanje i relaksacija: Vježbe 
poput tehnike "4-7-8" smanjuju stres.  
○ Vizualizacija ciljeva: Korištenje "drveća ciljeva" za postavljanje 
koraka ka uspjehu.  
 

3. Timski duh i akademski uspjeh ○ Studije pokazuju da učenici u 
timskim sportovima razvijaju komunikacijske i organizacijske vještine 
koje pomažu i u školi.  
 

 

Preporuke za škole  
● Organiziranje radionica za mentalnu otpornost.  
● Uvođenje tehnologija poput aplikacija za relaksaciju.  
● Uključivanje roditelja u programe podrške.  
 

Zaključak  
Integracija psiholoških i sportskih aktivnosti omogućava 
razvoj emocionalno jakih i samopouzdanih učenika spremnih za 
životne izazove.  

 

Prof. Edina Hadžić   



Udruženje Eko zeleni je, u sklopu svojih 
aktivnosti, objavilo literarni konkurs na temu 
"Droga je zlo da ga nema gorega" na kojem su 
učešće mogli uzeti svi srednjoškolci našeg 
kantona. 
Naši učenici su na ovom konkursu zauzeli visoka 
mjesta, i to: 

• 2. mjesto: Musić Alema II1, 
 

• 4. mjesto: Paprikić Mensur IIit1, 
 

• 7. mjesto: Brčaninović Amna II1. 
 

U četvrtak, 31.10.2024. godine, u 11 sati, u BKC 
Kalesija, nagrađenima su uručene pohvale, 
zahvalnice i novčane nagrade. 
Iskrene čestitke učenicima i njihovom mentoru, 
profesoru Redži Butkoviću. 



"Snaga snova" 

Sanjam o nebu koje se otvara, 
o svjetlu što me zove, 
iako ne znam gdje me vodi, 
strah me nikada ne zaustavi. 

Koraci me vode kroz tamu, 
ali snovi su moj putokaz, 
u svakom snu nalazim snagu, 
da letim iako padam. 

Svaka želja u meni raste, 
kao ptica koja leti visoko, 
iako su magleni horizonti, 
sanjam da ih dosegnem, 
jer snovi ne poznaju granice. 

U mojim rukama čuči moć, 
da zgrabim svjetlost u tami, 
i kad padnem, ustajem jača, 
jer moji snovi su moj štit, 
i moj najjači oslonac. 

Vjerujem u snove, jer oni su 

moj svijet i moj temelj, 
i ništa neće stati na put 

"Žena bez straha" 

Njene ruke nisu slabost, 
niti srce što drhti pred 
olujom. 
Ona je vatra, ona je 
plamen, 
ne poznaje granice, ni 
sumnje, ni bol. 

Prošlost je nosi, ali je ne 
koči, 
sudbine su je lomile, ali je 
ne obaraju. 
U očima joj gori hrabrost, 
a u duši snaga koju ne 
vidiš. 

Ne boji se tamnih puteva, 
ni visina što oduzimaju 
dah. 
Žena bez straha je poput 
vjetra, 
slobodna, neuhvatljiva, 
neumorna. 

Svijet je njezin, ona ga 
oblikuje, 
u svakom koraku je snaga 

Dan izumitelja, koji se 
obilježava 9. novembra, 
posvećen je ljudima čije ideje i 
inovacije oblikuju naš svijet. 
Ovo je prilika da se sjetimo 
velikih umova koji su kroz 
historiju doprinosili nauci, 
tehnologiji i svakodnevnom 
životu. Od prvih alata do 
savremenih tehnoloških 
dostignuća, izumi su pomogli 
čovječanstvu da napreduje. Na 
ovaj dan, slavimo kreativnost, 
upornost i hrabrost onih koji su 
se usudili da sanjaju velike 
snove i pretoče ih u stvarnost. 
Podsjetimo se – svaki novi izum 
počinje idejom! Nikola Tesla, 
jedan od najvećih izumitelja svih 
vremena, poznat je po svojim 
doprinosima u oblasti električne 
energije i bežične komunikacije. 
Njegovi izumi, poput Tesla coil-
a i naizmenične struje, 
promjenili su tok historije i 
oblikovali moderni svijet.  



Svake godine, 25. novembra, Bosna i 
Hercegovina obilježava jedan od najvažnijih 
datuma u svojoj historiji – Dan državnosti. 
Ovaj datum podsjeća na ključni trenutak kada 
je 1943. godine na zasjedanju ZAVNOBiH-a u 
Mrkonjić Gradu potvrđena državnost Bosne i 
Hercegovine kao ravnopravne republike u 
okviru tadašnje Jugoslavije. Bio je to događaj 
koji je definisao temeljne vrijednosti 
državnosti, suvereniteta i jednakosti svih 
naroda i građana BiH. 

Historijski značaj 25. novembra 

Na Prvom zasjedanju Zemaljskog 
antifašističkog vijeća narodnog oslobođenja 
Bosne i Hercegovine (ZAVNOBiH) usvojena 
je odluka kojom je potvrđeno da BiH nije ni 
srpska, ni hrvatska, ni muslimanska, već 
država svih njenih naroda. Ova deklaracija 
postavila je temelj za moderno shvatanje 
Bosne i Hercegovine kao multietničke i 
suverene države. 

Iako je kroz historiju prošla kroz 
brojne izazove, od ratova do 
političkih previranja, Dan 
državnosti ostaje podsjetnik na 
borbu za nezavisnost, mir i 
zajedništvo. U moderno doba, 
ovaj praznik se obilježava kao 
simbol državnog identiteta, ali i 
podsjetnik na vrijednosti koje su 
uspostavljene prije više od 
sedamdeset godina. 

DAN DRŽAVNOSTI 



DERBI  11. decembra 
2024.godine održano je Gradsko 
takmičenje u košarci. Učenici JU 
Gimnazija Živinice su pobijedili 
učenike JU Mješovita srednja 
skola Živinice rezultatom 71:38 i 
time se plasirali na kantonalno 
takmičenje. Uz pratnju 
profesorice Edine Hadžić, učenici 
su pokazali i dokazali svoj trud i 
zalaganje za što bolji rezultat naše 
škole. Ovom prilikom upućujemo 
iskrene čestitke ekipi JU 
Gimnazija Živinice i želimo im 
puno sreće na narednom 
takmičenju.  



 Biti dio JU Gimnazija Živinice 
predstavlja jedno veliko 
zadovoljstvo. Provoditi dane i sate 
u ovoj ustanovi, uživati u svim 
okolnostina i mogućnostima koje 
su nam na raspolaganju, rezultiralo 
je činjenicom da smo zauzeli 
visoko treće mjesto na vrednovanju 
Gimnazija na Tuzlanskom kantonu. 
Naši učenici su, zajedno sa 
upornim radom i zalaganjem naših 
profesora, ostvarili uspjeh na svim 
segmentima i ostavili neizbrisiv 
trag svog učešća. Iskrene čestitke 
našoj direktorici Jasni Srabović, 
našim profesorima i učenicima na 
nesebičnom trudu i radu za uspjeh 
naše škole.  

USPJEH NAŠE ŠKOLE ŠKOLE 


